
HERRIKO KONTSEILUAREN BILDUMA 

2026ko APIRILAREN 21a 

 

 

Hor zirenak:  AIRE Paxkalin anderea, ALFARO Gexan jauna, BIBES Jean Paul jauna, BIDART Leire anderea, 
CHERBERO Betti jauna, CLAUZEL Sébastien jauna, CURUTCHARRY Antton jauna, ETCHEVERRIA 
Pantxo jauna, ETCHEVERRY Odile anderea, EZCURRA Gemma anderea, GOUFFRANT Sylvie anderea, 
ITHURBURUA Daniel jauna, LANDACHOCO Philippe jauna, MERCAPIDE Sandrine anderea, MOCHO 
Frantxoa jauna, MORTALENA Elisabeth anderea, OÇAFRAIN Diane anderea, OÇAFRAIN Jean Paul jauna 
Ahalordea(k):   
Falta zirenak:  CROUSPEYRE Cécile anderea 

Bilkurako idazkaria izendatu da:   BIBES Jean Paul jauna 
 

 
Parte-hartzaileak errezibitu eta quoruma bazela egiaztatu ondotik, Bilkuraburuak proposatu du 

gai zerrenda hau aztertzea: 
 

 
Aipagaiak 

 

• Hautetsien funtzioetarako ordainsariak 

• Besten eta zeremonien gastuen bozkatzea 

• Altxor Publiko ohiaren berritzeko merkatuen esleitzea 

• Herriko Kontseiluaren ordezkaritzak auzapezari ematea merkatu publikoetarako  

• Herriko Kontseiluaren ordezkaritzak auzapezari ematea 

• Lanpostu sortzea maila goratzeen karietara 

• Gai orotarik 

 
0. AITZINEKO BILKURAREN BILDUMAREN ONARTZEA 

 
Gai zerrendako gaiak eztabaidatu aitzin, Herriko Kontseiluak 2026ko martxoaren 21eko 

bilkuraren bilduma onartu du. 
 
 

 1-2026-39 DELIBEROA - HAUTETSIEN FUNTZIOETARAKO ORDAINSARIAK – 7.10 
NOMENKLATURA 
 

Jaun auzapezak esplikatu du lekuko hautetsien ordainsariak Lurralde Elkargoen Kode Orokorreko 

L.2123-20 artikuluak eta ondokoek finkatzen dituztela. 

 

Jakinarazi du auzapezaren eta axuanten funtzio ordainsariak maila demografikoaren arabera 

finkatuak direla, Funtzio Publikoko indize mailaren bukaerako indize gordinaren ehunekotan.  

 

Kontseilarien kopurua 19 Bi mila eta hogeita seigarren urtean, apirilaren hogeita batean, 
arratseko zortzi eta erdietan, Baigorriko Herriko Kontseilua bildu da, 
Herriko Etxean, jaun auzapezak deiturik. Dei hori 2026ko apirilaren 
13an afixatua izan zen eta 2026ko apirilaren 13an posta elektronikoz 
igorria. Antton CURUTCHARRY bilkuraburu zen. 

 

Hor zirenak 
 

18 

 Bozkatzaileak 18 

Hau zehaztu du: 

 

• Auzapezari ematen zaion ordainsaria aurreikusi tasa gorenean finkatua da, salbu 

azken honek Herriko Kontseiluari ordainsari apalagoa ukaitea galdatzen badio; 

 

• Axuant bati ematen zaion ordainsaria, baldin eta Auzapezaren ordezkaritza baldin 

badu, aurreikusi gehienezko zenbatekoa gainditu dezake (Auzapezaren gehienezko 

ordainsaria gainditu gabe), baldin eta Auzapezari eta axuantei eman gehienezko 

ordainsari guzien zenbateko osoa gainditzen ez bada; 

 

• Herriko kontseilariek funtzio-ordainsari bat ukan dezakete bi baldintza hauek betez 

gero: 

 

- Aurrekontu orokorraren barne egon behar da, hots, auzapezari eta axuantei eman 

gehienezko ordainsari guzien zenbatekoan; 

 

- Ezin du gainditu Funtzio Publikoko indize mailaren bukaerako indize gordinaren %6.  

 

Auzapezaren funtzioen ordezkaritzak dituzten herriko kontseilariek ordainsari bat errezibi dezakete 

(indizearen % 6 gaindi dezakeena) Kontseiluak hala erabakiz gero. Auzapezak zehaztu du herria 

1 000 eta 3 499 biztanle arteko geruza demografikoan izanik, ordainsaria  indizearen % 55,7an 

finkatua dela auzapezarentzat, eta axuant bakoitzari ematen ahal zaion gehienezko ordainsaria 

indizearen % 21,38koa dela. 

Herriko Kontseiluari galdatu dio xedapen horien aplikazioari buruz deliberatzea, baita ere axuantei 

eta ordezkaritzak dituzten herriko kontseilariei eta beste kontseilariei esleitu kredituen banaketa 

moldeei buruz. 

Zehaztu du ez duela ukan nahi dagokion gehienezko ordainsaria eta, beraz, Biltzarrari galdatu dio 
indizearen % 44,56 emateko, hau da, gehienezko ordainsariaren % 20ko beherapena. 

Gehitu du kalkulu bera egin duela axuantentzat, hots,  

% 17,1O4. 

Azkenik, bukatu du proposatuz errepideen eta obren ardura duen herriko kontseilariaren ordainsaria 
axuanten ordainsariaren parekoa izatea. 

 

Herriko Kontseiluak auzapezaren txostena entzun ondoan eta luzaz deliberatu ondoan,  

Kontuan harturik auzapezari eta axuantei eman daitezkeen gehienezko ordainsarien zenbateko 
osoa, 

Kontuan harturik auzapezak axuantei eta Philippe Landachoco jaunari, Errepide eta Obren ardura 
duen herriko kontseilariari, eman funtzio ordezkaritzak 

Kontuan harturik Herriko Kontseiluak ordainsariak metatu ditzakeela izendatu hartzaileen artean 
banatzeko, haien lan-karga kontuan harturik, auzapezari eta axuantei ematen ahal zaizkien 
ordainsarien zenbateko osoa gainditu gabe, 

Kontuan harturik auzapezak galdatu duela dagokion gehienezko ordainsaria ez ukaitea (lehen 
kantonamendu-buru ziren udalerriendako dirulaguntza handituak (Lurralde Elkargoen Kode 
Orokorraren L.2123-22 artikulua), 

 

ERABAKI du - esleitzea: 

• Auzapezari, hark galdatuaren arabera: funtzio ordainsaria, Funtzio Publikoko indize 
mailaren bukaerako indize gordinaren % 44,56ko tasarekin. 

• 1. axuantari: funtzio ordainsaria, Funtzio Publikoko indize mailaren bukaerako indize 
gordinaren % 17,104 tasarekin. 

 

• 2. axuantari: funtzio ordainsaria, Funtzio Publikoko indize mailaren bukaerako 
indize gordinaren % 17,104 tasarekin. 

 

• 3. axuantari: funtzio ordainsaria, Funtzio Publikoko indize mailaren bukaerako indize 

gordinaren % 17,104 tasarekin. 
 

• 4. axuantari: funtzio ordainsaria, Funtzio Publikoko indize mailaren bukaerako 

indize gordinaren % 17,104ko tasarekin. 

 

• 5. axuantari: funtzio ordainsaria, Funtzio Publikoko indize mailaren bukaerako indize 

gordinaren % 17,104ko tasarekin. 
 

• Philippe Landachoco herriko kontseilariari: funtzio ordainsaria, Funtzio Publikoko 
indize mailaren bukaerako indize gordinaren % 17,104ko tasarekin. 

 

ZEHAZTU DU -  ordainsari horiek automatikoki aldatuko direla Funtzio Publikoko indize 

mailaren bukaerako indize gordinaren arabera; 

                      -   gastua herriko aurrekontuko 6531 artikuluan sartuko dela; 
- Lurralde Elkargoen Kode Orokorreko L.2123-20-1 II artikuluaren xedapenen arabera, 

Herriko Kontseiluko kideei eman ordainsari guziak laburbiltzen dituen taula bat atxikia 

dela delibero honi. 

-  
Kargutan diren kideen kopurua: 19 

Hor ziren kideen kopurua: 19 

Bozkatu dutenen kopurua: 18 

ALDE: 17 

KONTRA: / 

ABSTENTZIOAK: /1 

 

 

 2- 2026-40 DELIBEROA- BESTAK ETA ZEREMONIAK POSTUAN SARTU GASTUEN 

BOZKATZEA-7.10 NOMENKLATURA 

 

Lurralde Elkargoen Kode Orokorraren arabera, eta bereziki D.1617-19 artikulua; 

Ikusirik 2022ko martxoaren 23ko 2022-505 dekretua, kolektibitateen gastuen egiaztagirien zerrenda finkatzen baitu.  

Ikusirik M57 aurrekontu eta kontu instrukzioa.Kontuan harturik egiaztagirien zerrenda finkatzen duen dekretuaren 
zehaztasunik eza.  
Kontuan harturik 6232 kontuari dagozkion gastuen ezaugarri nagusiak zehazten dituen delibero baten beharra.  

 

Auzapezak esplikatu du 6232 kontuari lotu gastuak, oro har, besta eta zeremoniekin lotu ondasun, zerbitzu, 

objektu eta salgai guziak direla, hala nola, apaingarriak, garbitegi-gastuak, zerbitzuak eta ekitaldi ofizialetan, 

estreinaldietan, oroitzarreetan, bilkura publikoetan, zeremonietan, agiantzetan edo beste zerbitzatu koktelak. 

Gertakari batzuen karietara eskaini, lore-sortak, lore-koroak, buketak, grabadurak, medailak, kopak, plakak 

eta opariak, bereziki sortzeen, ezkontzen, heriotzen, erretretara partitzeen, kirol, kultur, ekonomia ekitaldien 

eta ospakizun ofizialen karietara. Sozietateen eta ikusgarri konpainien fakturen eta haien zerbitzuei edo 

kontratuei lotu bestelako gastuen ordainketa. Ekitaldietarako abisu, publizitate eta komunikazio kostuak. 

Herriko Kontseiluak auzapezaren txostena entzun ondoan eta deliberatu ondoan, 

• ERABAKI du gorago aipatu gastuak “6232 – Bestak eta zeremoniak” kontuan sartzea, aurrekontuan 
sartu kredituaren mugan;  

• BAIMENA eman dio auzapezari delibero honen obratzeko beharrezkoak diren agiri guziak 
izenpetzeko. 

Kargutan diren kideen kopurua: 19 

Hor ziren kideen kopurua: 18 

Bozkatu dutenen kopurua: 18 

ALDE: 18 

KONTRA: / 

ABSTENTZIOAK: /  

 

 

3-2026-41 DELIBEROA - ALTXOR PUBLIKO OHIAREN BERRITZEKO MERKATUEN 

ESLEITZEA-1.1 NOMENKLATURA 

 

Auzapezak esplikatu du kontsulta bat antolatu dela prozedura egokiaren arabera, altxor publiko ohiaren 

berritze obrak eginen dituzten enpresak hautatzeko. 

Eskaintzak aztertu ondoan, merkatuak ofiziale hauei ematea proposatu da:  

  

ZATIA Enpresa 

Estimatu zenbatekoa (eurotan, 

BEZa gabe, beharrez, atxiki diren 

aldaerekin) 

1. zatia: OBRA LARRIAK DESEGITEA 
BIDEAK ETA SAREAK 

BATEGIN 59 30.45 € 

2. Zatia: ZURERIA TEILATUA ZINKA  
AHADO 15 619.00 € 

60 3. zatia: KANPOKO ETA BARNEKO LEIHOAK 
AHADO 56 400.00 € 

61 4. zatia: IGELTSU LANAK ISOLATZEA TRENKADA 
IDORRAK  

MPM 41 926.57 € 

62 5. zatia: ITURGINTZA SANITARIOA  
BATEGIN  31 65.00 € 

6. zatia: LAUZA FAIANTZA GERUZA    
OYHAMBURU 17 357.33 € 

32 7. zatia: ELEKTRIZITATEA CF VMC BEROGAILUA 
BATEGIN 30 63.00 € 

8. zatia: BERO PONPA  
BATEGIN 18 596.20 € 

31 9. zatia: TINDUA 
LORENZI 37 999.00 € 

OROTARA  309 556.55 € 

  

Biltzarrari galdegin dio kontsulta horri eman beharreko segidari buruz bozkatzea eta bulegoan pausatu ditu 

errezibitu eskaintzak baita ere azterketa dosierra. 

 

Horrez gain, auzapezak galdatu dio Kontseiluari aipatu operazioaren araberako merkatuen prestaketa, 

esleipena, gauzatzea eta ordainketari buruzko erabaki guziak hartzeko ahalmena bere esku uztea, kredituak 

aurrekontuan sartuak direnean. Gainera, dosier horretarako herriko administrazioa errazteko xedez, 

biltzarrak eman baimenak eta ordezkaritzak beharrez ordezkoari eman litezke. 

Biltzarrak, luzaz deliberatu ondoan,  
 

BAIMENA eman dio  auzapezari merkatuen izenpetzeko, aurkeztu denaren arabera; 

 

ERABAKI du 

• auzapezaren esku uztea operazioaren araberako merkatuen prestaketa, esleipena, 
gauzatzea eta ordainketari buruzko erabaki guziak hartzeko ahalmena, baita aldaketak 
egiteko ere kredituak aurrekontuan sartuak direnean. 

 

• auzapezak trabarik balu, bere ordezkoak baimen eta ordezkaritza hauek ukanen dituela. 

 

 
Kargutan diren kideen kopurua: 19 

Hor ziren kideen kopurua: 18 

Bozkatu dutenen kopurua: 18 

ALDE: 18 

KONTRA: / 

ABSTENTZIOAK: /  

 
 

4-2026-42 DELIBEROA - HERRIKO KONTSEILUAREN ORDEZKARITZAK AUZAPEZARI 

EMATEA MERKATU PUBLIKOETARAKO – 5.4 NOMENKLATURA 

  

Auzapezak azaldu Lurralde Elkargoen Kode Orokorreko L.2122-22-4 artikuluak Herriko Kontseiluari parada 

uzten diola agintaldirako ahalmen batzuk auzapezaren esku uzteko, bereziki “merkatuen eta hitzarmen 

oinarri-emaileen prestakuntzari, eskuratzeari, gauzatzeari eta ordaintzeari buruzko erabaki oro hartzea, baita 

ere gehigarriei buruzko erabaki oro kredituak aurrekontuan sartuak direnean”. 

Zehaztu du ordezkaritza hori merkatu guziei aplika daitekeela, edozein izanik ere obratu prozedura eta 

operazioaren zenbatekoa. 

Halaber, zehaztu du Kode bereko L.2122-23 artikuluak xedatzen duela "Deliberoak kontrakoa xedatzen ez 

badu, ordezkaritzaren gaiei buruzko erabakiak Herriko Kontseiluak hartuko dituela auzapezari trabarik 

gertatzen balitzaio."  Beraz, auzapezak Kontseiluari proposatu dio, azken horrek ordezkaritza ematen balio, 

eta trabarik gertatuz gero, herriaren kudeaketa ona bermatzeko, auzapezaren ordezkaritzaren araudi 

arruntak ordezkaritza baten xede izan diren arloetan aplika daitezkeela aurreikustea. 

 

Oroitarazi du aipatu Kodeko L. L.2122-17 artikuluak aurreikusi arauak hauek direla: “eskas izanez gero, 

kargutik kenduz gero, baliogabetuz gero, edo beste trabarik gertatuz gero, axuant batek, izendatzearen 

ordenan, auzapeza behin-behinean ordezkatuko du bere funtzio guzietan, eta axuant baten eskasean, 

kontseiluak izendatu herriko kontseilari batek, eta horren eskasean, taularen ordenako hautetsi batek. 

 

Auzapezak biltzarrari galdatu dio ikertzeko testu hori aplikarazi behar denez. 

 

Herriko Kontseiluak auzapezaren txostena entzun ondoan eta luzaz deliberatu ondoan, 

 

 

Kontuan harturik herriaren funtzionamendu ona errazteko egokia dela ordezkaritza hau auzapezari ematea, 

Kontuan harturik auzapezak ordezkaritza horien erabileraren berri eman behar duela Herriko Kontseiluaren bilkura 

bakoitzean, 

 

ERABAKI du  auzapezari ordezkaritza ematea, agintaldirako, 100 000° € (BEZa gabe) baino gutiagoko 

merkatuen eta hitzarmen oinarri-emaileen prestakuntzari, eskuratzeari, gauzatzeari eta 

ordaintzeari buruzko erabaki oro hartzea, baita ere gehigarriei buruzko erabaki oro, kredituak 

aurrekontuan sartuak direnean,  

 

auzapezari trabarik gertatuz gero, haren ordezkoak, GOUFFRANT Sylvie 1. axuantak, 

ordezkaritza hau ukanen duela.  

   

Kargutan diren kideen kopurua: 19 
Hor ziren kideen kopurua: 18 
Bozkatu dutenen kopurua: 18 
ALDE: 18 
KONTRA: / 
ABSTENTZIOAK:   
Agiria betearazlea bilakatu da 2026/04/23an argitaratu edo jakinarazi ondoan 
eta 2026/04/23an suprefeturari igorri ondoan. 

 

5-2026-43 DELIBEROA - HERRIKO KONTSEILUAREN ORDEZKARITZAK AUZAPEZARI 

EMATEA – 5.4 NOMENKLATURA 

 

 Auzapezak, gainera, Herriko Kontseiluaren ordezkaritzaren bidez, osorik edo partez, eta bere 
agintaldirako hauen ardura ukan dezake: 

• Herriko zerbitzu publikoek erabili herriko jabetzen esleitzea gelditzea eta aldatzea, eta herriko jabetzen 
mugatzea, 

• Herriko Kontseiluak finkatu neurrian, finkatzea bide eskubideen prezioak, aparkatze prezioak, bideetan eta 
leku publikoetan aldi bateko pausatze prezioak, eta, oro har, herriaren probetxurako eman eskubideak 
finkatzea, zergak ez direnak, zerga eta tasa horiek, beharrez, prozedura desmaterializatuak erabiltzearen  
ondoriozko modulazioen arabera aplikatuko zaizkio; 

• Erabakitzea gauzen alokatzea bukatzea edo berrikustea, gehienik hamabi urteko eperako; 

• Asurantza kontratuak egitea eta doakien ezbeharren kalte-ordainen onartzea; 

• Herriko zerbitzuen funtzionamendurako beharrezkoak diren zuzeneko kontabilitate kudeaketak sortzea, 
aldatzea edo kentzea; 

• Hilerrietako kontzesioen ematea edo berriz hartzea; 

• Baldintzarik eta kargurik gabeko emaitzak eta ondaretzat emanak onartzea, 

• Ontasun higigarrien besterentze onartua erabakitzea 4 600 € arte; 

• Lansarien finkatzea eta abokatu, notario, uxer eta adituen ordainsariak finkatzea eta gastuak ordaintzea; 

• Zerga zerbitzuen estimazioen mugan, Herriko Etxearen eskaintzen zenbatekoa finkatzea, eta desjabetuei 
jakinaraztea eta haien eskabideei ihardestea; 

• Eskoletan ikasgelen sortzea erabakitzea; 

• Lerrokatzeen finkatzea, hirigintza dokumentu baten aplikatzeko; 

• Herriko Etxearen izenean Hirigintza Kodeak finkatu lehentasunez erosteko eskubidea gauzatzea, herria 
titularra edo ordezkoa izan, ondasun baten besterentzearen karietara eskubide horien boterea ordezkaritzan 
ematea L. 211-2/L.211-2-3 artikuluetan edo kode bereko L.213-3 artikuluko lehenbiziko paragrafoan aurreikusi 
xedapenen arabera, Herriko Kontseiluak finkatu baldintzetan; 

• Herriko Etxearen izenean auzitegira jaukitzea edo Herriko Etxea defendatzea auzitegira jaukia izanez gero, 
Herriko Kontseiluak finkatu kasuetan, eta gehienez 1 000 €-ko hautsi-mautsi bat egitea hirugarren batekin 50 
000 biztanle baino gutiagoko herrien kasuan;  

• Herriko Etxeko autoak inplikatuak diren istripuen ondorioen ordaintzea, Herriko Kontseiluak finkatu mugan; 

• Hirigintza Kodeko L. 324-1 artikulua aplikatuz, Herriko Etxearen iritzia ematea Lurren Tokiko Erakunde Publiko 
baten operazioak aitzin; 

 

• Hirigintza Kodeko L. 311-4 artikuluko azken aitzineko paragrafoak finkatu hitzarmena izenpetzea –honek 
zehazten ditu eraikitzaile batek antolaketa hitzartu gune baten hornitzeko kostuetan parte hartzeko baldintzak–
, eta Kode bereko L. 332-11-2 artikuluko hirugarren paragrafoak finkatu hitzarmena izenpetzea –honek 

zehazten ditu jabe batek bideen eta sareen pagatzeko baldintzak–, 2014ko Finantza Legea aldatzen duena 
2014ko abenduaren 29ko 2014-1655 Legearen aitzineko testuan;  

• Hirigintza Kodeko L.214-1-1 artikulua aplikatuz, Herriko Etxearen izenean eta Herriko Kontseiluak finkatu 
baldintzetan, kode bereko L.214-1 artikuluak finkatzen duen lehentasunez erosteko eskubidea erabiltzea; 

• Herriaren izenean, Hirigintza Kodeko L 240-1-/240-3 artikuluetan finkatu lehentasunezko eskubidea erabiltzea 
edo eskubide horren erabilera artikulu beren arabera ordezkaritzan ematea, Herriko Kontseiluak finkatu 
baldintzetan; 

• Herrian antolaketa edo obra operazioetarako egin behar diren prebentziozko arkeologia diagnostikoei buruzko 
Ondarearen Kodeko L.523-4 eta L.523-5 artikuluetan aipatuak diren erabakien hartzea, eta kode bereko L. 
523-7 artikuluan aurreikusi hitzarmena egitea; 

• Herriko Etxearen izenean, kide den elkarteetako kidetzaren berritzea baimentzea; 

• Herriko Etxearen izenean, desjabetze eskubidea baliatzea onura publikoa dela kausa, Landa eta Itsas 
Arrantzaren Kodeko L. 151-37 artikuluko hirugarren paragrafoak finkatu duenaren arabera, mendi guneetan 
egurrak metatzeko bitarteko guneen sortzeko beharrezkoak diren obren gauzatzeko; 

• Erakunde finantzatzaile orori dirulaguntzak galdegitea Herriko Kontseiluak finkatu baldintzetan; 

• Herriko Kontseiluak finkatu mugen barnean, herriko ontasunen desegiteei, aldaketei edo eraikitzeei doakien 
hirigintza-baimen eskaerak egitea; 

• Herriko Etxearen izenean, 1975eko abenduaren 31ko 75-1351 legearen 10. artikuluko I. paragrafoan aurreikusi 
eskubidea erabiltzea, bizitegi gisa erabiltzen diren egoitzetako egoiliarren babesari buruzkoa; 

• Ingurumen Kodeko L. 123-19 artikuluko I. paragrafoan aurreikusi bezala, publikoaren parte-hartze elektronikoa 
irekitzea eta antolatzea; 

• Kontulari publikoak aurkeztu irabaziak baliogabetzea, edo horien arteko kategoria batzuk, horietako bakoitza 
Herriko Kontseiluak deliberamendu bidez finkatu zenbateko bat baino apalago den hartzeko berreskuraezin bati 
dagokio, eta ezin du dekretuz finkatu muga gainditu. Dekretu berak zehazten ditu auzapezak Herriko 
Kontseiluari ordezkaritza hori erabiltzearen berri emateko baldintzak; 

• Herriko Kontseiluko kideek beren funtzioen karietara bete ditzaketen kargu bereziak baimentzea, baita ere kode 
honetako L.2123-18 artikuluak aurreikusi gastuen itzultzea. 

Artikulu honen 3°-a aplikatuz onartu ordezkaritzak bukatuko dira Herriko Kontseiluaren berritzeko 

hauteskunde kanpaina hasi orduko. 

 
Kargutan diren kideen kopurua: 19 
Hor ziren kideen kopurua: 18  
Bozkatu dutenen kopurua: 18 
ALDE: 18 
KONTRA: / 
ABSTENTZIOAK:   
Agiria betearazlea bilakatu da 2026/04/27an argitaratu edo jakinarazi ondoan 
eta 2026/04/27an suprefeturari igorri ondoan 

 

6-2026-44 DELIBEROA - LANPOSTU SORTZEA MAILA GORATZEEN KARIETARA – 4.1 

NOMENKLATURA 

 

Lanpostuen bilakaera kontuan hartzeko baita bete eginkizunak ere, jaun auzapezak Herriko Kontseiluari 

proposatu dio sortzea eginkizun anitzeko teknikari lanpostu iraunkor bat, 2. mailako (maila goratzea) 

laguntzaile tekniko nagusi gisa, berdeguneen eta herriko eraikinen mantentzeko. 

 

Jaun auzapezaren azalpen osagarriak entzun ondoan eta deliberatu ondoan, 

 

Herriko Kontseiluak, 

 

• ERABAKI du 2026/05/01etik goiti, denbora ez osoko lanpostu iraunkor baten sortzea (astean 17.5 
orenekoa), eginkizun anitzeko teknikari lanpostu baterako, 2. mailako laguntzaile tekniko nagusi gisa 
(maila goratzea), 

 

• ZEHAZTU du beharrezko kredituak aurreikusiak izanen direla kontu-aldian. 
 



 

2026ko APIRILAREN 21eko BILDUMA 

 

Kargutan diren kideen kopurua: 19 

Hor ziren kideen kopurua: 18 

Bozkatu dutenen kopurua: 18 

ALDE: 18 

KONTRA: / 

ABSTENTZIOAK: /  

 

 

AUZAPEZAK HARTU ERABAKIEN BILDUMA:   
/ 

GAI OROTARIK 
 
/ 
 

Hor zirenen zerrenda: AIRE Paxkalin anderea, ALFARO Gexan jauna, BIBES Jean Paul jauna, BIDART 
Leire anderea, CHERBERO Betti jauna, CLAUZEL Sébastien jauna, CURUTCHARRY Antton jauna, 
ETCHEVERRIA Pantxo jauna, ETCHEVERRY Odile anderea, EZCURRA Gemma anderea, GOUFFRANT 
Sylvie anderea, ITHURBURUA Daniel jauna, LANDACHOCO Philippe jauna, MERCAPIDE Sandrine 
anderea, MOCHO Frantxoa jauna, MORTALENA Elisabeth anderea, OÇAFRAIN Diane anderea, 
OÇAFRAIN Jean Paul jauna 
 
 
Bilkuran hartu deliberoak 39tik 44ra zenbakituak dira. 
 
 
 

Auzapezaren izenpedura:  
 
 
 
 
 

Bilkurako idazkariaren izendatzea: 

 


